ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 7-Ի N 1529-Ա ՈՐՈՇՄԱՆ ՄԵՋ ՓՈՓՈԽՈԻԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. Իրավական ակտի անհրաժեշտությունը	
Որոշման նախագծի ընդունումը պայմանավորված է «ՌԵՆՇԻՆ» սահմանափակ պատասխանատվությամբ ընկերության կողմից ներկայացված Հայաստանի Հանրապետության Երևան քաղաքի Սարյան 22 հասցեում գտնվող շենում «Համաշխարհային առևտրային կենտրոն «Երևան» (WORLD TRADE CENTER YEREVAN)»  քաղաքաշինական ներդրումային ծրագրի իրականացման անհրաժեշտությամբ։ 
2. Ընթացիկ իրավիճակը և խնդիրները
Հարկ է նշել, որ 2023 թվականի սեպտեմբերի 7-ին ՀՀ կառավարության կողմից հավանություն է տրվել «Համաշխարհային առևտրի կենտրոն (World Trade Center (WTC) կառուցելու քաղաքաշինական կառուցապատման ծրագրին հավանություն տալու և «Համաշխարհային առևտրի կենտրոն Երևան» փակ բաժնետիրական ընկերության հիմնադրմանը մասնակցելու մասին» N 1529-Ն որոշումը (այսուհետ՝ Որոշում)։
Որոշմամբ նախատեսված է Սարյան 22 հասցեում գտնվող շենքը օտարել Ընկերությանը հետևյալ սկզբունքով՝  Հայփոստ ՓԲԸ՝ 30.18 %, Կառավարություն՝  19.82 % և Ներդրող՝ 50%: 
Որոշման ընդունումից հետո աշխատանքներ իրականացնելիս մասնաբաժինների հատվածը առավել հստակեցվել և  ճշգրտվել են, որի արդյունքում  Կառավարությունը՝ 19.82 %-ի փոխարեն նախատեսվում է՝ 19.002471%, իսկ «Հայփոստ» ՓԲ ընկերությանը՝ 30.18 %-ի փոխարեն ստացվել է  30.997529%։
Ծրագրի հետագա իրականացման ընթացքում հնարավոր խնդիրներից խուսափելու նպատակով նպատակահարմար է Որոշմամբ սահմանել թարմացված տվյալները։
Միևնույն ժամանակ, Որոշմամբ սահմանված է, որ Որոշումն ուժի մեջ մտնելուց հետո երկամսյա ժամկետում ծրագրի իրականացման նպատակով ընկերության հետ համատեղ մշակել և Հայաստանի Հանրապետության օրենսդրությամբ սահմանված ընթացակարգով նախաձեռնել քաղ. Երևան, Սարյան և քաղ. Երևան, Պարոնյան փողոցների միջև (Սարյան 22 հասցեում գտնվող գույքին հարակից)` մինչև 12 000 քառ. մ մակերեսով հողամասը պետության կարիքների համար բացառիկ` գերակա հանրային շահ ճանաչելու գործընթաց:
Հաշվի առնելով, որ ներկայումս պետության կարիքների համար բացառիկ` գերակա հանրային շահ ճանաչելու նպատակով Ներդրողի կողմից իրականացվում են Հայաստանի Հանրապետության օրենսդրությամբ սահմանված քաղ. Երևան, Սարյան և քաղ. Երևան, Պարոնյան փողոցների միջև (Սարյան 22 հասցեում գտնվող գույքին հարակից)` մինչև 12 000 քառ. մ մակերեսով հողամասի ուսումնասիրություններ, ինչը բավականին ժամանակատար է, ուստի կարծում ենք, որ Որոշմամբ նախատեսված ժամկետում (մինչև նոյեմբերի 7-ը) համապատասխան նախագիծը Կառավարությանը հաստատմանը ներկայացնելը իրատեսական չէ։
Լրացուցիչ խնդիրներից զերծ մնալու նպատակով Նախագծով առաջարկվում է որոշմամբ սահմանել նոր չորս ամիս ժամկետ։
3. Առկա խնդրի առաջարկվող լուծումը
Նախագծով առաջարկվում է Որոշմամբ սահմանված տվյալների թարմացում
4. Տվյալ բնագավառում իրականացվող քաղաքականությունը
Ծրագիրը համահունչ է Հայաստանի Հանրապետության կառավարության ծրագրերին:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից։
6. Ակնկալվող արդյունքը	
Ծրագրի հետագա իրականացման ընթացքում հնարավոր խնդիրներից խուսափելու նպատակով նպատակահարմար է Որոշմամբ սահմանել թարմացված տվյալները։
7. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Նախագիծը բխում է ՀՀ կառավարության 2021-2026թթ. ծրագրի «2․5 ԶԲՈՍԱՇՐՋՈՒԹՅՈՒՆ», «2.6 ՈՐԱԿԻ ԵՆԹԱԿԱՌՈՒՑՎԱԾՔ» և «2.7 ՔԱՂԱՔԱՇԻՆՈՒԹՅՈՒՆ» կետերից։ Ծրագրի իրականացման արդյունքում կներգրավվեն նոր ներդրումներ, կստեղծվեն նոր աշխատատեղեր, կբարձրանա մարզի նկատմամբ գրավչությունը, կբարելավվի զբոսաշրջությունը, ինչը բնականաբար կունենա սոցիալ-տնտեսական բարձր նշանակություն մարզի և ամբողջ հանրապետության համար: Ծրագրի նպատակն է նաև կառուցել կայուն ենթակառուցվածքներով, ծախսարդյունավետ ռեսուրսներով, էկոլոգիապես մաքուր համայնք Հայաստանում, որն իր մեջ ներառելու է բնակելի, կրթական, առողջապահական և կանաչ գոտիներ, ինչպես նաև արտադրական թաղամաս։
8. Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունման կապակցությամբ պետական բյուջեում երկարաժամկետում նախատեսվում է եկամուտների ավելացում՝ հաշվի առնելով իրականացվելիք ներդրումների տնտեսական ազդեցությունը, իսկ տեղական ինքնակառավարման մարմնի բյուջեում ակնկալվում է սեփականության եկամուտների ավելացում:





